
oblačno umjereno oblačno umjereno oblačno oblačno sa snijegom
jutarnja 20C 

dnevna do 80C
jutarnja 10C 

dnevna do 60C
jutarnja 10C 

dnevna do 80C
jutarnja -10C 

dnevna do 50C

SNOVI 
POSTAJU 

STVARNOST



- 	 Snaga grijanja 1800W
-	 3 kvarcna grijača
-	 Zaslon  koji pokazuje postavke
-	 Potezni prekidač
-	 Postavke za zid
-	 Zakretanje u 2 koraka prema gore i dolje (maks. 30°)
-	 4 razine kontrole (0/1/2/3)
-	 4 postavke grijanja (0/600/1200/1800 W)

-	 Snaga grijanja 2000W
-	 Infra-crveni daljinski upravljač (1)
-	 ON/OFF  prekidač (2)
-	 Prekidač „Njihanja“ (3)
-	 3-stupanjski prekidač (4) za ventilator i grijanje (1000/2000 W)
-	 Regulacijski programator (5) podesiv od l h do 7 h
-	 LED zaslon
-	 Odgoda isključivanja
-	 Automatske, okretne lamele za izlaz zraka 
-	 Zaštita od pregrijavanja

RADIJATOR ULJNI 
- 9 rebara

-	  Snaga grijanja 2000W
- 	 Snažan središnji ventilator
-	  Drška za nošenje
-	  Sklopkasa dvije postavke grijanja 

(1000/2000 W) i rada ventilatora
-	  Kontinuirano podesivi termostatski regulator
-	  Kontrolna lampica
-	  Sigurnosni prekidač
-	  Zaštita od pregrijavanja

GRIJALICA (ventilatorska) 2000W

Vrandučka bb, Pečuj, Zenica (iza Benzinske Pumpe  Almy)
Keramika, kupatila, bijela tehnika, elektro i vodo materijal, boje i lakovi, alat, stolarija, rasvjeta, građevinski materijal...

SVE ZA VAŠ DOM - BAUCENTAR ALMY

kad mi grijemo,

NEMA ZIME!

USISIVAČ FILTER 
AQUA 1500 LIV

TV-2920, 72cm STEREO +DVD K-201 (DIVX) Mašina za sušenje veša
BEKO dv1160

INTERVIEW SEDMICE

IVO IŠTUK,
trener Čelika Na proljeće moramo biti još bolji

Iako lopta miruje na bosanskoher-
cegovačkim nogometnim terenima, 
pripremni period za nastavak sezone 
izuzetno je važan za konačni ishod 
prvenstvene utrke. Nogometaši Čelika 
ovu su zimu prezimjeli u vrhu tabele, 
na trećoj poziciji. O iskustvima rada u 
klubu sa Bilinog polja, šansama „crve-
no-crnih“ u nastavku sezone, potenci-
jalnim pojačanjima i pripremama za 
proljeće, u našoj redovnoj rubrici „In-
terview sedmice“, razgovarali smo sa 
Ivom Ištukom, šefom struke Čelika.

Za početak vaša lična 
ocjena premijerli-

gaškog učinka Čelika?
„Mislim da je rezultat koji smo 

ostvarili u okvirima očekivanog. Nedo-
staju nam ta dva nesretno izgubljena 
boda protiv Travnika da bismo mogli 
reći da smo zadovoljni. Protiv najkva-
litetnijih ekipa kao što su Zrinjski, Sa-
rajevo ili Željezničar odigrali smo ve-
oma kvalitetno, otvoreno i pametno. 
Rezultati nisu izostali, a raduje me što 
su naši navijači i simpatizeri zadovoljni 
napuštali Bilino polje.“

O pojačanjima se uvi-
jek puno govori, ali 

najčešće su u pitanju priče bez po-
krića. S kakvim igračkim kadrom 
će Čelik krenuti na proljeće ?

„Pravih pojačanja u našim uslovi-
ma objektivno nema. Bazirali smo se 
da zadržimo igrače koji su iznijeli je-

senji dio prvenstva. Nastojat ćemo da 
angažujemo još tri ili četiri mlađa igra-
ča koji će pojačati konkurenciju za prvi 
tim. To moraju biti mladići sa motivom 
i željom da uz jedan maksimalan rad 
pokažu da na njih možemo računati. 
Naravno, nisam protiv dolaska kvali-
tetnih igrača iz inostranstva koji nam 
se praktično, preko raznih menadžera, 
svakodnevno nude. Ali, moramo takve 
igrače vidjeti ovdje na probi, kako bi-
smo znali njihove stvarne mogućnosti 
i kvalitete.“

Očekuju vas pripre-
me koje su iznimno 

važne za ispunjenje ambicija u na-
stavku sezone ?

 „Za pripremni period koji je pred 
nama praktično je sve planirano. Do 
6. februara boravit ćemo u Zenici i 
pripremati se na Kamberovića polju. 

Sa direktorom Javnog preduzeća, Hu-
seinom Hinovićem, dogovorili smo da 
će atletski stadion biti naša pripremna 
baza. Imamo zatvorenu tartan stazu, 
kvalitetne i tople svlačionice, a za fi-
zičku pripremu koristit ćemo teretanu 
našeg kondicionog trenera, profesora 
Selimovića. Nadamo se da će nas po-
služiti vremenske prilike, a 6. februara 
putujemo za Međugorje, gdje ćemo 
raditi desetak dana i odigrati pet kvali-
tetnih utakmica. U Međugorju je veliki 
broj ekipa iz susjedstva i nećemo imati 
problema u pronalaženju protivnika.“

Čemu se simpatizeri i 
navijači, popularni 

Robijaši, mogu nadati od svojih lju-
bimaca u drugom dijelu sezone?

„Već sam rekao Upravi, a to ću po-
noviti i svojim igračima, moramo biti 
jači i spremniji na proljeće jer će nas svi 

respektovati i imati motiv više u susretu 
s nama. Mislim da imamo potencijal 
da individualno napredujemo 10 do 20 
posto jer smo iskusniji za jednu poluse-
zonu, a istovremeno u fazi igre, bolje se 
poznajemo i možemo napredovati isto 
toliko. Raspored koji imamo je veoma 
dobar, u svakom slučaju bolji nego jese-
nas. Glavni konkurenti u borbi za titulu, 
Modriča i Široki, gostuju na Bilinom po-
lju. Pred svojim navijačima ne smijemo 
kiksati, a uz desetak bodova sa gostova-
nja, bili bismo u igri za titulu.“ 

Sa puno uspjeha ra-
dili ste u različitim 

sredinama. Kakva su iskustva na-
kon pola godine angažmana na 
Bilinom polju ?

„Naslušao sam se različitih, pri-
je svega negativnih priča vezanih za 
obavljanje trenerskog posla u gradu 
Zenici i nogometnom klubu Čelik. Ono 
što sam ja doživio, sasvim je suprotno. 
Upravni odbor Čelika sve zahtjeve koje 
sam ja postavljao u realnim okvirima u 
potpunosti je ispoštovao i ispunio. Na-
išao sam na jednu totalno nogometnu 
atmosferu u gradu, gdje svi jednostav-
no dišu i žive za ovaj klub. Za trenera i 
igrače mora biti užitak kad su navijači 
zadovoljni. Kad otvorite novine i vidite 
izveštaje sa utakmica naše lige i brojke 
od 500 do 1000 gledalaca na stadio-
nima, dok je na Bilinom polju deset 
hiljada, to sve govori samo za sebe.“ 

Međunarodna or-
ganizacija za migracije 
(IOM) u sklopu reali-
zacije pomoći putem 
NATO/PfP Trust Fund 
Programme (NATO - 
Povjereničkog fonda) 
organizirala je prvu 
primopredaju poljopri-
vrednih mašina  bivšim 
pripadnicima odbram-
benih struktura  u BiH (Ministarstva 
odbrane i Oružanih snaga BiH) koji su u 
procesu reforme ostali bez zaposlenja. 
Radi se o 15 motokultivatora koji su u 
krugu kompanije ITC  u Zenici uručeni 
korisnicima s područja  centralne Bo-
sne - aplikantima za pomoć u sklopu 
NATO/PfP Trust Funda koji su se opre-
djelili za  pokretanje  malog biznisa u 

Pomoć bivšim vojnicima

poljoprivrednom sektoru. Dosad  je za 
pomoć u sklopu NATO/PfP Trust Fund 
Programme apliciralo oko 3.000 po-
tencijalnih korisnika, od kojih su njih 
oko 1.500 već konsultirani od djelat-
nika regionalnih centara IOM-a, kako 
bi se utvrdili najoptimalniji vidovi po-
moći, shodno njihovom interesovanju, 
iskustvu i stepenu obrazovanja.

Dolaskom 23 vagona željezne rude 
iz Ljubije kod Prijedora u kompaniju 
Arcelor Mittal Zenica, posljednje sedmi-
ce prošle godine ozvaničen je početak 
dopreme rude za potrebe integralne 
proizvodnje u zeničkim pogonima. Po-
sljednji put, ruda sa površinskog kopa u 
okolini Prijedora u Zenicu je dopremljena 
1992. godine, kada je obustavljena proi-
zvodnja u visokoj peći, a potom su, zbog 
ratnih djejstava, prekinuti svi kontakti 
prijedorskog rudnika i zeničke kompani-
je. Nakon deceniju i po, obje kompanije 
su u rukama istog vlasnika, Arcelor Mi-

Ruda iz Prijedora ponovo u Zenici

ttala. «Zvanično je počelo deponovanje i 
otprema rude na određena skladišta. To-
kom idućeg mjeseca bit će dopremljeno 
hiljade tona željezne rude, ali i kamenog 
uglja za potrebe rada pogona koksare, 
gdje je prošle sedmice počelo pripremno 
zagrijavanje vatrostalnog materijala», 
rečeno je u kompaniji Arcelor Mittal.

*FLASH INFO *FLASH INFO *FLASH INFO *FLASH INFO *FLASH INFO *FLASH INFO *

*FLASH INFO *FLASH INFO *FLASH INFO *FLASH INFO *FLASH INFO *FLASH INFO *

Rudari Rudnika mrkog uglja Zenica u decembru 2007. godine proizveli su 
27.576 tona uglja, što je za oko 6.000 tona manje od planirane proizvodnje. 
Najveća proizvodnja uglja ostvarena je u pogonu Raspotočje - 11.158 tona, u 
Staroj jami iskopano je 10.575 tona, dok je u pogonu Stranjani ostvarena pro-
izvodnja 5.842 tone uglja. Planirana proizvodnja uglja u RMU Zenica za januar 
ove godine iznosi 30.000 tona.

ZDK je tokom prošle godine ostao vodeći u BiH po ostvarenom odnosu vanj-
skotrgovinske razmjene sa inostranstvom. Tako je za deset mjeseci 2007. godine 
izvezeno 777 miliona maraka raznih vrsta robe, a uvezeno za nešto više od jednu 
milijardu. Ostvareni deficit iznosi 227 miliona, tako da je pokrivenost uvoza izvo-
zom viša od 77 posto. To je za 22 indeksna poena bolje u odnosu na Federaciju, 
odnosno BiH, uključujući i Brčko Distrikt. Time je ZDK zadržao prvo mjesto po 
izvozu, a treće po uvozu, sa 22 posto izvoza i 13 posto uvoza u ukupnoj vanjsko-
trgovinskoj razmjeni FBiH.

RMU Zenica

Vanjskotrgovinska razmjena

Prema najavama, najdalje do 
sredine januara mogli bi poskupiti 
pekarski proizvodi i na području Ze-
ničko-dobojskog kantona. Odluku o 
poskupljenju već   je  najavljivala Sek-
cija proizvođača iz pekarskog sektora 
koja  djeluje  pri  Privrednoj  komori ZDK. 
“Nezvanično, cijena vekne hljeba teš-
ka 450 grama koštala bi 90 feninga, 
pri čemu ovu kalkulaciju pekari izvode 
iz ulaznih troškova poštujući odluku 
Vlade ZDK o visini marži”, izjavio je Fuad 
Pojskić, predsjednik Sekcije i tehnički 

Poskupljuju pekarski proizvodi?!

direktor zeničkog INPEK-a. Na moguća 
poskupljenja reagovala je federalna 
Vlada, zahtjevajući od pekara da pre-
ispita ovakve odluke, ocjenivši ih neo-
pravdanim.

ZENICA NE ČEKA

Iako je bilo planirano da Regionalna sanitarna deponija «Mošćanica», udalje-
na 11 kilometara od Zenice, prve količine otpada primi krajem septembra prošle 
godine, to će se ipak dogoditi u 2008. godini. Zbog problema u dovođenju pitke 
vode i sistemu recirkulacije, kao i u radovima na ulazno-izlaznoj zoni, otvaranje 
deponije je prolongirano. Preduzeće će upošljavati pedesetak radnika. Cjelokupni 
projekat upravljanja čvrstim otpadom finansira se kreditom Svjetske banke. 

Nova zgrada Muzeja grada Zeni-
ce otvorena je početkom septembra 
2007. godine, nakon dugih godina 
čekanja na prostor dostojan histo-
rijskog značaja ovog grada. U toku 
agresije na našu zemlju Muzej je 
ostao bez tri objekta, a veći dio mu-
zejskoga materijala bio je deponovan 
na više neuvjetnih lokacija u gradu. 
Sada je to Moderno zdanje koje će 
novim generacijama pričati priču o 
Zenici i njenoj prošlosti. 

Muzej grada Zenice Kameni 
spavač

Nogometni centar NFS BiH Još jedan reprezentativni objekat počet će se graditi ove godine u našem 
gradu. Sredstvima FIFA-e i UEFA-e na Crkvičkom brdu Nogometni savez naše ze-
mlje će krenuti u projekat izgradnje kompleksa koji će okupljati i pripremati sve 
reprezentativne nogometne selekcije. Za izgradnju centra na raspolaganju će 
biti oko 4,5 miliona maraka. Površina parcele na kojoj se treba graditi Nogomet-
ni centar u prvoj fazi bi bila oko 30 duluma zemlje. Sadržavat će dva nogomet-
na terena, jedan sa klasičnom prirodnom travom, drugi sa vještačkom travom. 
Predviđen je i teren sa vještačkom travom za mali nogomet, a u sklopu lokacije 
je i parking prostor sa 60 mjesta. Tribina će imati 1.500 natkrivenih mjesta za 
sjedenje, a tu je i šest standardnih svlačionica, manja ambulanta za sportiste, 
prostorija za stručno osoblje, ostava rekvizita i neophodni tehnički prostori. Na 
spratu su predviđene dvokrevetne sobe u rangu hotela sa tri zvjezdice. U sklopu 
objekta je i restoran za sportiste sa odgovarajućom kuhinjom, klupske prostorije 
i prostorije za sastanke i edukaciju.

Više od dvije decenije naši sugrađani čekali su da gradsko ruglo, beživotna 
betonska konstrukcija na Kamberovića polju oživi. Gradska arena u Zenici treba-
la bi biti završena u septembru. Betonski radovi su već okončani, montirana je 
čelična krovna konstrukcije sa pokrovom. Slijedi fasadiranje, arhitektonski rado-
vi unutar objekta, montaža mašinskih i elektro instalacija. Tada će Arena čiji je 
kapacitet oko 6.000 sjedećih mjesta otvoriti svoja vrata i postati svojevrsni hram 
sporta, kulture, zabave, privrede... 

Gradska Arena Regionalna deponija Mošćanica

BOLJA VREMENA
Kameni 
spavač

Tokom protekle godine okon-
čani su građevinski radovi u okvi-
ru prve faze izgradnje centralnog 
zeničkog spomen obilježja «Ka-
meni spavač» na Trgu Alije Izetbe-
govića. U drugoj fazi slijedi izrada 
samog spomenika i montaža na 
urađenu konstrukciju. Površina 
kompletnog kompleksa u centru 
Zenice je 1.400 kvadratnih meta-
ra, a spomenik “Kameni spavač” 
biće sačinjen od stakla.

Prvi korak na osnivanju radne zone u našem gradu učinjen je 2001. godine, 
kada je od “Željezare Zenica” i “BH STEEL-a”, Općina Zenica kupila 34 ha uređenog 
zemljišta sa objektima zastarjelih i napuštenih kapaciteta. Taj prostor opredije-
ljen je za razvoj privredne djelatnosti i nazvan “Poslovna zona Zenica 1”. Danas je 
u ovoj zoni već smješten veći broj uspješnih preduzeća, a za pokretanje proizvod-
nje priprema se internacionalni koncern „Cimos“.

Poduzetnički inkubator predstavlja «dom» za uzgajanje novih preduzeća koji 
svim potencijalnim poduzetnicima čiji poslovni plan obećava realne mogućno-
sti razvoja, osigurava povoljne uslove rada, početne prostorije, administrativnu 
poslovnu podršku, savjetovanje i drugu pomoć, kako bi u 3-4 godine razvili pre-
duzeće, sposobno da pod tržišnim uslovima uspješno radi. Zenički poduzetnički 
inkubator nalazi se u Poslovnoj zoni Zenica 1. 

Radna zona 1 i Poduzetnički 
inkubator

O glavnoj gradskog magistrali u 
Zenici se govori skoro pet decenija. U 
narednih nekoliko godina naš grad 
će završiti i tu priču. Zenica će na-
pokon dobiti modernu prometnicu 
koja će se uklopiti u buduću auto-
cestu na koridoru 5C. Kapitalni pro-
jekat za zeničku općinu koštati će, 
uključujući eksproprijaciju zemlji-
šta, oko trideset miliona maraka, a 
sama izgradnja šest do osam mili-
ona. Dužina buduće glavne gradske 
magistrale je osam kilometara, a 
gradit će se put sa četiri kolovozne 
trake i razdaljnim ostrvom, desetak 
raskrsnica, pješačke staze i prateća 
infrastruktura. Planirano je da ra-
dovi počnu ove godine, a GGM će se 
prostirati na potezu petlja Blatuša 
- Bojin Vir - petlja Perin Han, duži-
ne osam kilometara, dok će vezna 
saobraćajnica dužine kilometar ići 
linijom Radna zona Pečuj - Pehare - 
most Kanal. 

Glavna gradska 
magistrala Zenica

Arcelor Mittal Zenica realizuje projekat “Fenix” koji je radi pove-
ćanja godišnje proizvodnje na 1,9 miliona tona pokrenut u martu 
protekle godine. Aktivnosti na puštanju u rad postrojenja za inte-
gralnu proizvodnju, planirane su za drugi kvartal 2008. i na ovom 
projektu trenutno je angažovano oko 2.000 radnika. Cilj projekta u 
koji će biti investirano 100 miliona dolara je da proizvodnja čelika u 
zeničkoj kompaniji dosegne najviše globalne standarde, a otvorit će 
prostor za upošljavanje između 4.000 i 4.500 radnika.

Cimos
Livnica Cimos TMD Casting, vrijedna oko 30 milijuna eura, počet će 

proizvodnju narednih dana. Realizacija prve faze izgradnje livnice koja 
je sastavni dio slovenske grupacije Cimos, počela je krajem 2006. go-
dine, a već završetkom prve faze bit će stvoreni uvjeti za zapošljavanje 
150 radnika. Prodajni program predstavljat će proizvodi automobilske 
industrije, a planirana je godišnja proizvodnja od 60.000 tona gotovih 
proizvoda za automobilsku industriju Evrope. Završetkom druge i treće 
faze, Cimos TMD Casting Zenica osigurat će radna mjesta za ukupno oko 
600 radnika.

Integralna 
proizvodnja 
ArcelorMittal

V l a d a 
ZDK ovla-
stila je Bi-
znis servis 
centar da 
potpiše ugovor sa Investiciono-ko-
mercijalnom bankom d.d. Zenica 
na osnovu koga će se izvršiti de-
ponovanje sredstava u iznosu od 
500.000 KM na ime osnivanja Kre-
ditnog-garancijskog fonda Vlade 
ZDK. Nakon potpisivanja ugovora, 
Biznis servis centar će primati za-
htjeve za kredite od strane banke, 
a korisnici ovih kreditnih linija bit 
će privredna društva koja se bave 
proizvodnom ili proizvodno-usluž-

Kreditno-garancijski fond Vlade ZDK
nom dje-
latnošću, a 
koja time 
s t v a r a j u 
nova radna 

mjesta, te uporedo brinu o zašti-
ti okoliša. Za ova sredstva mogu 
konkurisati sva mala i srednja pre-
duzeća s ciljem nabavke mašina, 
opreme i dijelova, te za tehnološ-
ka unapređenja. Prioritet će imati 
proizvodne i aktivnosti orijentisa-
ne ka izvozu, zatim aktivnosti firmi 
koje rezultiraju zamjenom za uvoz, 
kao i one koje se odnose na zaštitu 
okoline i koje omogućavaju kreira-
nje novih radnih mjesta. 

Univerzitet u Zenica u 2008. 
godini planira niz projekata od 
kojih su najznačajniji realizacija 
robnog kredita Austrijske Vlade, 
zatim izgradnja nove zgrade Prav-
nog i Ekonomskog fakulteta, a u 
planu je jačanje studijskih odsjeka 
i izrada Elaborata za osnivanje stu-
dija iz oblasti građevinske struke, 
kao novina kad je riječ o nastav-
nim planovima i programima ove 
visokoškolske ustanove. Prema 
riječima rektora zeničkog Univer-
ziteta prof. dr Sabahudina Ekino-

Planovi UNZE

vića, usvojenim budžetom od 15 
miliona KM predviđeno je da se za 
gradnju objekata izdvoji oko 2 mi-
liona, a za operativni rad i ukupne 
troškove 13 miliona KM. Vlastitom 
zaradom UNZE bi trebao osigurati 
oko tri miliona KM. 

Budžet od 15 
miliona KM

Krajem 2007. godine Rudnik 
mrkog uglja Kakanj obilježio je 105 
godina rada. Ovaj kolektiv je i danas 
u vlasništvu države, a zapošljava oko 
2.200 radnika. Razgovarali smo sa 
prvim čovjekom RMU Kakanj, gene-
ralnim direktorom Harisom Neimarli-
jom, menadžerom koji je već sedam 
godina na čelu ovog kolektiva.  Rud-
nik Kakanj danas je prepoznatljivo i 
cijenjeno privredno društvo, a tržišna 
orijentacija u tranzicijskom vreme-
nu svrstala ga je u rudnike-lidere? 
“Nedavno smo obilježili Dan rudara 
i veliki jubilej, a posebno minulih 
pet godina, koje su obilježene na-
šim oporavkom. Mislim da su godine 
ispred nas, godine tranzicije i velikih 
reorganizacija, istovremeno i godine 
uspjeha. Takav ambijent traži hrabre, 
lucidne, znanjem naoružane učesnike 
i aktere ovih procesa, a mi smo takvi. 
Dobro smo se pripremili i iskoristiće-
mo ukazane prilike. Uradili smo sve 
što je bilo potrebno,  što je u pojedi-
načnim projektima ovdje gotovo ne-
moguće nabrojati, a da profunkcio-
nišemo kao ozbiljan poslovni partner 
ili normalna kompanija”, kazao nam 
je Neimarlija. Upitali smo ga i da li je 
zadovoljan ostvarenim rezultatima 
u 2007. godini i kakvi su planovi za 
naredni period? “Rudnik Kakanj je u 
ovoj godini iskopao 1.185.000 tona 
uglja, otvorio 3.000 metara novih 

Haris Neimarlija, generalni direktor RMU Kakanj

Godine uspjeha

jamskih prostorija, sanirao 1.000 
metara starih jamskih prostorija, po-
digao 3.500.000 metara kubnih čvr-
ste jalove mase i ostvario dobit od 
preko 3,5 miliona KM. U ovom poslu 
je učestvovalo 2.200 radnika, više od 
100 kooperanata i mnogi prijatelji. 
Sve dosadašnje rezultate i ciljeve smo 
ispunili i ispunjavaćemo izvršavajući 
osnovni zadatak u rudarstvu, u na-
šem poslu, a to je humanizacija rada i 
neprekidna borba na podizanju nivoa 
zaštite na radu, kao posljedice dobrog 
planiranja i rukovođenja u eksploata-
ciji uglja. Uglja imamo, znanja i rad-
ne snage takođe, želje za uspjesima 
i razvojem su velike, ostaje nam da 
napravimo bolju perspektivu za našu 
djecu. Očekuje nas maksimalna stabi-
lizacija tekućeg poslovanja i izvršenja 
planova.”, ističe Neimarlija. 

Ocjenjivački sud 
za dodjelu javnih 
priznanja Zenice, 
koja se uručuju po-
vodom 20. marta 
Dana Zenice, raspi-
sao je konkurs koji 
će biti otvoren do 
31. januara. Odlukom 
o javnim priznanjima 
Zenice bit će dodijeljena pri-
znanja “Nagrada Zenice” i “Plaketa 
Zenice”. Kako stoji u pozivu Ocje-
njivačkog suda kojim i ove godine 
predsjedava prof.dr. Sabahudin 
Ekinović, rektor Univerziteta u 
Zenici, pravo predlaganja kandi-
data za dodjelu javnih priznanja 
imaju građani, udruženja građa-
na, članovi Vijeća općine Zenica, 
radna tijela Vijeća općine Zenica, 
načelnik Općine, organi mjesnih 

Konkurs za javna priznanja Zenice
zajednica, ustano-
ve, strukovne or-
ganizacije, vjerske 
zajednice, privred-
na društva i drugi 
pravni subjekti. 
Prijedlog za dodjelu 

javnog priznanja u 
pisanom obliku do-

stavlja se Ocjenjivačkom 
sudu putem Stručne službe 

Vijeća i načelnika Općine Zenica. 
U 2007. godini najveće priznanje 
“Grb Zenice” uručeno je Huseji-
nu Smajloviću, načelniku Općine, 
dok su dobitnici “Nagrade Zenice” 
bili Arnel Kalušić i Bogdan Kolar, 
a “Plakete Zenice” Tarik Filipović i 
Hajrudin Skender. Uručenje ovo-
godišnjih priznanja Zenice obavit 
će se na svečanoj sjednici Vijeća 
općine Zenica 20. marta. 

Do sredine 
ove godine bit 
će poznato da li 
će javni prijevoz 
u Zenici i dalje 
biti organiziran 
autobusima ili 
će ovaj grad do-
biti i tramvaje. 
Odgovor na ovo 
pitanje sadržavat 
će, kako navodi internet portal 
www.biznis-monitor, studija koja 
se priprema na Saobraćajnom 
fakultetu u Sarajevu. Direktor 
preduzeća “Zenicatrans-prevoz 
putnika” Jusuf Borić izjavio je da 
će sredinom godine, kada studija 
bude završena, biti mnogo manje 
dilema o tome da li Zenici treba 
tramvaj. “Ukoliko se izgradnja 
tračnica i nabavka tramvaja po-

Trebaju li Zenici tramvaji?

kaže cjelishodnom, vjerujem da 
neće biti teško osigurati povoljan 
kredit za kupovinu tramvaja, ali 
i novih autobusa. Boravili smo u 
posjeti nekim evropskim gradovi-
ma, kao što su Geteborg i Atina, 
koji su veoma uspješno riješili 
pitanje gradskog prijevoza put-
nika. Ta iskustva ne bi bilo teško 
primjeniti i u Zenici”, izjavio je 
Borić. 

IZGRADNJA INŽINJERING na raspolaganju vam je sa svojim bogatim iskustvom, 
niskim cijenama, visokim kvalitetom usluga i provjerenom efikasnošću.

Održavamo zajedničke dijelove zgrada.
OD PODRUMA DO KROVA

Dioničko društvo IZGRADNJA INŽINJERING, 
Štrosmajerova 11, Zenica, telefon 032 462 154

Vaša je zakonska obaveza da se opredijelite za održavatelja zgrade, a mi vam 
stojimo na raspolaganju. Za svoj novac zaslužujete najbolje.

Prema rezultatima internet anke-
te sprovedene na informativno-mu-
zičkom portalu zenitfm.net, Husejin 
Smajlović, načelnik općine Zenica 
proglašen je za ličnost koja je obilježi-
la 2007. godinu. U anketi s pitanjem 
“koja je od navedenih ličnosti po 
Vama obilježila 2007. godinu?” prvo 
mjesto je zauzeo gradonačelnik Zeni-
ce sa 70 posto glasova, dok se odmah 
iza njega našao novinar FTV -a Bakir 
Hadžiomerović sa 13 posto glasova. 
Treće mjesto pripalo je muzičaru Ame-
lu Čuriću s  8 posto glasova, a četvrto 
predsjedavajućem Predsjedništva BiH 

Anketa radija ZENIT

Husejin Smajlović 
ličnost 2007. godine

Željku Komšiću sa 7 posto glasova. 
Zanimljivo je kako je čak 37 posto 
posjetitelja glasalo iz dijaspore, a 63 
posto glasača je svoj glas dalo putem 
telefona uživo u program radija Zenit. 
U sedmodnevnoj anketi je učestvova-
lo i 3.355 internet korisnika. 

Spomenik palim oslobodiocima 
i braniocima u ratovima 1941-45 i 
1992-95. godine na Smetovima sve 
više i više propada. Spomen ploče 
koja je bila s prednje strane više i 
nema, a umjesto ispisa vidi se samo 
zahrđali metal. 

Propada 
spomenik na 
Smetovima

Zvanično otvaranje Odjela on-
kologije Kantonalne bolnice Zenica 
očekuje se krajem marta ili počet-
kom aprila. Građevinski radovi su 
praktično u finišu, a već je raspisan i 
tender za nabavku medicinske opre-
me vrijedne oko 500.000 KM.  Na-
čelnik ovog Odjela biće dr.Ibrahim 
Šišić čiji je zadatak da uradi siste-
matizaciju radnih mjesta, organi-
zaciju službe i utvrdi način na koji 
će ona biti uvezana sa primarnom 
zdravstvenom zaštitom, Kantonal-
nim zavodom za javno zdravstvo 

Odjel onkologije

kao i drugim segmentima sistema 
zdravstva, kako bi se na najbolji 
način pružila adekvatna usluga pa-
cijentima. Ovaj projekat se realizuje 
uz podršku Vlade ZDK i Ministarstva 
zdravstva, te italijanske bolnice 
„Molinette“ iz Torina. 

Stanovnici mjesnih zajednica Po-
vezice, Donji Kakanj i Brnj već duži 
niz godina trpe problem zagađivanja 
životne sredine usljed eksploatacije 
i transporta mineralnih sirovina. Na-
ime, saobraćajnice koje prolaze kroz 
ove mjesne zajednice koriste za ka-
mionski transport najveći kakanjski 
kolektivi Rudnik Kakanj, TC Kakanj, Tr-
gošped i kamenolom Hidrogradnje iz 
Sarajeva. Mještani ovih naselja obratili 
su se Ministarstvu za privredu Zenič-
ko-dobojskog kantona kao bi riješili 
ovaj problem. „Nakon uvida u problem 
Rudnik Kakanj uradio je projektnu do-
kumentaciju, izvršio lociranje objekta i 
započeo sa izgradnjom postrojenja za 
automatizirano pranje teretnih vozila 
čija je vrijednost 171.000 KM“, kaže 
ministar za privredu u Vladi ZDK-a Fa-
hrudin Omerhodžić. Prema njegovim 
riječima, Kanton će u ovom ekološkom 
projektu učestvovati sa 50.000 KM 
budžetskih sredstava.

Ekološki 
projekti u 
Kaknju



PROŠLOST NE MOŽEMO 
PROMIJENITI, ALI NA

BUDUĆNOST MOŽEMO 
UTJECATI.. NEIZVJESNOST NE
MOŽEMO IZBJEĆI, ALI

SIGURNOST MORAMO
TRAŽITI.. POVJERENJE JE STVAR
ODLUKE, ALI

ODGOVORNOST 
JE STVAR PRINCIPA..

BOSNA SUNCE OSIGURANJE d.d. SARAJEVO, PODRUŽNICA ZENICA, 
Sjedište podružnice: 72.000 Zenica, Bulevar Kulina bana 30b e-mail: zenica@bosna-sunce.ba   www.bso.ba

Zenica, Bulevar Kulina bana 30b, tel. 407 770, 444 999, 444 998, fax 442 170; 
Dr. Safvet bega Bašagića 4, tel. 200 490, 405 416, fax 407 127; Lonđa 79, tel./fax 409 419; 
Goraždanska 28 (Stanica tehničkog pregleda), tel./fax 445 611
Kakanj,  Branilaca bb tel./fax 552 020, 552 021, 552 022; Zgošćanska 84, tel./fax 553 230
Busovača, 16. kolovoza bb, tel./fax 030 732 287

BOSNA SUNCE OSIGURANJE

OSIGURAN STAN = MIRAN SAN
Osigurana opasnost	 		

Požar i udar groma, eksplozija, oluja, tuča (grad),  1.	
pad letjelice i demonstracije (i za građevinski dio objekta  
i stvari kućanstva)

Dopunski rizik izljeva vode iz vodovodnih i kanalizacijskih cijevi,  2.	
poplava, bujica, provalna krađa i razbojništvo  
(i za građevinski dio objekta i stvari kućanstva)

Lom stakla3.	

Odgovornost vlasnika stana za štete pričinjene trećim licima4.	

Površina 
stana 

(m2)

GODIŠNJA 
PREMIJA 

(KM)
30-35 58,00
35-45 77,00
45-55 95,20
55-65 107,00
65-75 118,00
75-85 127,20

85-100 143,20

TO JE TO



20
08
.



Larisa Šeper

BSC Zenica objavljuje konkurs za 2 radna mjesta u okviru Poslovnog Inkubatora BSC 
Zenica (BIZ)

1.	 Manager Poslovnog inkubatora ili
2.	 Assistent Manager Poslovnog inkubatora
Molimo sve zainteresirane kandidate da CV i pismo motivacije pošalju na e-mail adre-

su: info@bsczenica.org 
Detaljnije informacije o uslovima i načinu prijave za gore navedene pozicije možete 

pronaći na našoj web stranici: www.bsczenica.org     
BSC Zenica ce u narednom periodu angažovati veći broj konsultanata. Konsultanti će 

biti angažovani za pružanje konsultantskih usluga pobjednicima takmičenja u svrhu pokre-
tanja i razvoja njihovih start-up preduzeća.. s tim u vezi objavljujemo:

1.	 Poziv za prijavu konsultanata 
Aplikacionu formu za prijavu za ovaj oglas možete pronaći na našoj web stranici: 

www.bsczenica.org 

BIZ
Business Incubator Zenica

Dva neobična Snješka prvih dana 
2008. godine privlače pažnju mještana 
Crkvica. Visoki preko dva metra i ura-
đeni na originalan način, a ipak tako 
prepoznatljivi, nalaze se ispred zgrade 
na broju 30, koja je tik uz glavnu cestu 
na ulazu u naselje. Radost mališana 
zbog padanja bijelih pahuljica pokre-
nula je i nešto starije da pripomognu 
oko pravljenja Snješka. Goran Serda-
rević - Gogo, koji je vodio “akciju”, veli 
kako je presretan zbog činjenice da se 
djeca zaustavljaju kraj Snješka, da ga 
razgledaju, a nerijetko i fotografiraju 
za uspomenu. 

Zimske 
radosti na 
zenički način

Paketići

Tradicionalno, krajem stare go-
dine u osnovnoj školi „Hasan Kikić“ u 
Tetovu, uz prigodan program koji pri-
premaju učenici škole ali i njihovi go-
sti iz Srednje trgovačke škole, upriliči 
se dodjela paketića za učenike od I do 
IV razreda devetogodišnje škole, te 

učenike do IV razreda osmogodišnje 
škole. Tako je bilo i ovih dana. Bivši 
učenik škole, Salih Dilaver, direktor 
firme „Dilaver Company“, poklonio je 
novogodišnje paketiće za sve učeni-
ke nižih razreda. Ove godine osigu-
ran je čak 331 paketić. Svečanosti 

je prisustvovao i 
gospodin Dilaver 
koji je od direk-
torice škole Lejle 
Sarajlić u znak 
zahvalnosti pri-
mio i zahvalnicu 
za humani gest 
kojim uvijek iz-
mami ono što je 
najvrjednije, a to 
je dječiji osmjeh.

I Kakanj se ovih dana guši u magli i 
povećanoj aerozagađenosti. Povećan je 
broj pacijenata sa oboljenima respirator-
nog trakta, a preko lokalnih medija gra-
đanima se savjetuje da što manje borave 
na otvorenom. Nadležni u općini Kakanj 
još nisu poduzeli odgovarajuće mjere 
kako bi smanjili broj automobila kojih 
prema evidenciji kakanjskog MUP-a ima 
preko 8.000 i koji svakodnevno ‘’krstare’’ 
ponekad i bez potrebe glavnom sao-
braćajnicom u gradu. „Osim dotrajalih 
automobila i privatnih kotlovnica kojih 
iz godine u godinu ima sve više, Kakanj 
u svom okruženju ima i velike industrij-
ske kapacitete koji su također doprinijeli 
povećanoj aerozagađenosti. Zato smo 
se odlučili da u subotu organizujemo 
tradicionalnu manifestaciju ‘’Svi na sni-
jeg’’ kako bi što više naših sugrađana 
bilo na čistom zraku na nadmorskoj vi-
sini od 1100 metara na Ponijerima, gdje 
odnedavno radi i moderan ski lift“, kaže 
načelnik Mensur Jašarspahić.

Kakanj u magli 
‘’Svi na snijeg’’

U organizaciji Kluba 
ekstremnih sprtova “Scor-
pio” počela je škola skijan-
ja za najmlađe na Smeto-
vima. U prvoj grupi koja je 
krenula sa radom u utorak 
nalazi se 60 mališana sa 
kojima rade vrhunski in-
struktori na čelu sa bivšim 
bh. reprezentativcom Da-
rijanom Mileusnićem. Škola skijanja 
traje pet dana. Prve dvije smjene 
su rezervisane za početnike i one će 
biti za vrijeme školskog raspusta, 
dok će treća smjena biti za cicibane 
tj. mališane predškolskog uzrasta. 

Skijanje

Organizator - KEŠ „Scorpio“ osigu-
rao je prijevoz učesnika do Smetova, 
kompletnu ski opremu, te besplatan 
ručak i čajeve. Scorpio je najavio i 
obuku za naprednije skijaše osnov-
noškolskog uzrasta. 

Kod nas se možete osvježiti sa više od 
deset vrsta piva, na našoj vinskoj karti 
su najrenomiranija imena i vinarije, a tu 
su i sve vrste alkoholnih pića.

Pivnica LABINECA idealno je mjesto da 
se u društvu prijatelja opustite i uživate !

Petkom i subotom poseban štimung i 
ugođaj prave naši tamburaši !

Zenica (društveni dom HKD Zenica)
Tel. 032 246 268

Veliki izbor 
hladnih plata, 
gotovih jela, 
jela po narudžbi, kao i 
specijaliteta kuće. Na 
našem meniju su i sala-
te, pizze, sendviči ...

SPECIJALNA PONUDA: 
PRŽENE GIRICE

Zenički Kamerni simfonijski or-
kestar održao je u BNP-u devetnaesti 
put Novogodišnji koncert. Pored ovog 
Orkestra, Kamernog mješovitog hora, 
te učenika Srednje muzičke škole, na 
koncertu su učestvovali brojni gosti iz 
BiH, na harmonikama - Vedad Zulić 
(Tuzla), Enes Omerdić (Zenica), Ajdin 
Karahodža (Zenica), flaute Hajrudin 

Koncert Kamernog

Mahmić (Zenica), Mia Kahrimanović 
(Zenica), Jovana Predojević (Zenica), 
oboa Saša Salihović (Sarajevo) i klavi-
ristkinja Maida Ibrahimagić (Zenica). 
Na programu su bila djela Maskalija, 
Albinonija, Bramsa, Berkovića, Straus-
sa, Dincua, Montia, Jusića, a okestrom 
i horom je dirigovao profesor Ognjen 
Bomoštar.

“Večer sakralne muzike” u cr-
kvi Sv. Ilije, te “Revijalni koncert” u 
Bosanskom narodnom pozorištu, 
rođendanski koncerti Omladinskog 
hora Zenica u povodu 15 godina rada, 
prošli su više nego uspješno po slav-
ljenike. Maestro Milenko Karović za 
prvi koncert kojim je Hor na simbo-
ličan način pokazao zahvalnost crkvi i 
fra Stjepanu, a na kojem je kao gošća 
nastupila primadona Radmila Bako-

Rođendanski koncerti 
Omladinskog hora

čević, nazvao je “Koncertom života”. 
Drugi koncert bio je predstavljanje 
Hora sa djelima iz svih žanrova ko-
jima se proslavio uz nastup solista 
hora Sandre Ubiparip, Alena Sefero-
vića i Ivana Jelića. Nastupili su i gosti 
Aki Rahimovski, Zdenka Kovačiček, 
Igor Vukojević, Amir Kazić Leo, te 
Mirza Hrustanović i Emir Nuhanović. 
Sve je začinio bend Armina Hodžića 
koji je uživo pratio izvođače. 

Više hiljada Zeničana dočekalo je 
2008. godinu na otvorenom, na Trgu 
Alije Izetbegovića, odnosno na platou 
ispred Robne kuće “Bosna”. Zeničane 
su u najluđoj noći zabavljali Keno Re-
flex, Kenan Tucić i Al’ Dino, bendovi 

Doček 2008. u Zenici

Etnotrans i Adrenalin, te tamburaški 
orkestar “Bosnia Folk”. Organizator tra-
dicionalnog devetog po redu dočeka 
Nove godine na otvorenom, sa sloga-
nom “Zenico, volimo te”, bio je “Inter-
tursu”, a pokrovitelj Općina Zenica. 

„Gajba slučajno“ je projekat mla-
dih zeničkih režisera Feđe Imamovića 
i Mirze Begovića. Riječ je o prvom ze-
ničkom televizijskom sitcom-u koji za 
primarni cilj ima da opiše živote četiri 
studenta koji dolaze u Zenicu iz različi-
tih sredina. Autentični karakteri likova, 
i njihove međusobne razlike, shvatanja 
i poimanja su ključni faktor zanimljivo-
sti „Gajbe slučajno“. Ovaj projekat u isto 
vrijeme definiše i prikazuje studentski 
život i sve izazove koji su pred mladi-
ma u nepoznatom gradu. Zanimljivo je 
i to da ovom projektu mogu pristupiti 
svi mladi i talentovani ljudi iz Zenice i 
okruga, i na adekvatan način iskazati 

Gajba slučajno

svoja umjeća i sposobnosti. Za „Gajbu 
slučajno“ će se raditi autentičan sound 
track, ili pak više njih, a na taj način 
će svakako doći do afirmacije mnogih 
demo bendova i izvođača. Za početak 
je predviđeno snimanje jedne sezone 
od tridesetak epizoda u trajanju od 20 
do 25 minuta. Prije svega, treba ima-
ti u vidu da je riječ o prvom projektu 
ovog tipa u Bosni i Hercegovini, gdje 
se kao glavni junaci pojavljuju obični, 
mladi ljudi, odnosno studenti. Svi koji 
žele da se priključe realizaciji ovog 
projekta, otvorena je aplikacija za jav-
ni casting (audiciju) za glumce na web 
stranici  www.korakpokorak.com



NAJBLIŽE I NAJBOLJE UREĐENO SKIJALIŠTE!
MAKSIMALNA SIGURNOST SKIJAŠA!
DOVOLJNE KOLIČINE SNIJEGA!

DOBRODOŠLI NA SKIJANJE!
NOVA SKI STAZA 

PRIDOLCI - BUSOVAČA

- 	ŠKOLA SKIJANJA ZA TOTALNE POČETNIKE SA 
UPOTREBOM BABY LIFTA

-  	ŠKOLA SKIJANJA ZA NAPREDNE POČETNIKE SA 
UPOTREBOM SIDRO LIFTA  

-  	ŠKOLA SKIJANJA ZA NAPREDNE GRUPE

061/145-474, 061/747-643

Dnevna ski karta 15 KM

Poludnevna ski karta 10 KM

- staza je duga 1200 metara 
- nadmorska visina 1300 metara
- ski lift Sidro i baby
- lovački dom sa smještajem
- prateći objekti za odmor i rekreaciju 
- iznajmljivanje ski opreme

Busovača
ZenicaKiseljak

20 km
12 km

Pridolci

PET-SHOP LJUBIMAC vam nudi 
veliki izbor hrane, opreme i 

NAJPOVOLJNIJE CIJENE za vaše 
kućne ljubimce. 

Dođite i uvjerite se

NOVO U NAŠEM GRADU!

Ul. M.S. Serdarevića 1. (Stara pijaca)

Članovi zeničkog biciklističkog 
kluba “BBK Finish” posjetili su Hasa-
na Kosića, nezaposlenog oca dvoje 
maloljetne djece kojem je prije par 
dana preminula žena i ostao bez nov-
ca i hrane, tem u uručili pomoć. Kroz 
suze u očima Hasan je rekao kako se 
vjenčao sa suprugom Nurom 27. de-
cembra 1987. godine, a da je umrla 

Lijepa gesta članova BBK “Finish”

na isti datum dvadeset godina ka-
snije. Članovi BBK Finish čiji je Hasan 
inače serviser bicikala, obećali su da 
će Kosićima osigurati ogrjev za ovu 
zimu. Hasan izdržava dvoje malodob-
ne djece (Nusreta i Amara), školuje 
ih, ali i to sve uz pomoć dobrih ljudi. 
Preživljava popravljajući bicikla, a u 
Zenici je poznat po tome. 

Vijeće učenika Medicinske škole 
Zenica nedavno je pokazalo svoju 
humanost dodijelivši 80 novogodš-
njih paketića, od kojih je pola uruče-
no na odjelu Pedijatrije Kantonalne 
bolnice Zenica, a druga polovina u 
Domu za nezbrinutu djecu “Most”. 

Humanost na djelu

Novac za paketiće prikupljen je na 
nivou donacija učenika Škole, te 
sponzora i to na inicijativu Mirze Be-
ganovića. U prikupljanju novca, po-
djeli kao i pakovanju paketića, pored 
Mirze učestvovala su još tri učenika 
Ermin, Mirha i Berina. 

Bosanci i Hercegovci koji 
žive diljem Evrope i svijeta 
nebrojeno puta do sada su 
pokazali kako nisu zaboravili 
svoju državu i ljude koji žive 
u njoj. Jedna od najagilnijih 
organizacija koja se bavi priku-
pljanjem pomoći za građana 
Bosne i Hercegovine jeste Dže-
mat Islamske vjerske zajednice 
u Dortmundu predvođen Omer ef. Saraj-
lićem. Povodom Kurban Bajrama za 83 
porodice prognaničkog naselja Babino 
polje u Zenici obezbjedili su kurbane 
koje je uručio Redžo ef. Sarajlić. Nakon 
prošlogodišnje akcije podjele paketića 

Kurbani za prognanike

na novu Hidžretsku godinu, ovo je druga 
akcija koja se realizuje u ovom naselju. 
Saradnja između ovih ljudi ovdje ne 
završava jer je najavljena nova akcija za 
novu Hidžretsku godinu gdje će biti upri-
ličena podjela novogodišnjih paketića.

Zeničko udruženje paraplegiča-
ra i oboljelih od dječije paralize no-
minovano je među 20 potencijal-
nih dobitnika za nagradu fondacije 
„Erste Stiftung“ koju je osnovala 
ERSSTE Bank-Austrija. Za nagradu 
ove fondacije bilo je prijavljeno 
1600 organizacija i udruženja koja 
se bave socijalnom zaštitom i bri-
gom, socijalnom integracijom u 
društvo osoba sa invaliditetom i 
socijalno neprilagodljivim osoba-
ma iz Slovenije, Hrvatske, Bosne 

Nominacija za nagradu 
fondacije“Erste Stiftung“

i Hercegovine, Srbije, Crne Gore i 
Makedonije. Ceremonija dodjele 
nagrade zakazana je za 21. februar 
ove godine, a održat će se u Nacio-
nalnoj galeriji u Ljubljani. Nagrad-
ni fond iznosi 60.000 eura. 

Sevdalija Muhamed Mešić - Meša 
(71) sa harmonikom se druži više od 
šest decenija. I danas voli zasvirati i 
zapjevati u dobrom društvu. Odlučio 
je pjesme koje zna drugima ostaviti 
u amanet, tako što će ih po stotinu, 
odštampati u desetak svezaka. Prva 
je nedavno izašla iz štampe. Uz knjigu 
je Meša prijateljima dijelio i svoj CD 
pod nazivom „Bolje ikad nego nikad“, 
na kojem je odsvirao na harmonici i 
otpjevao 21 pjesmu iz naše zemlje. Uz 
naredne knjige planirao je dijeliti DVD 
na kom bi odsvirao po jednu strofu sva-
ke od stotinu pjesama iz knjige. „Teško 
mi je kada slušam na radiju ili gledam 
na televiziji kako neko pjeva sevda-
linku, a kao da je negdje zemljotres. 

Pjesmarica narodnih pjesama

Pjeva prvu strofu, pa treću... To me je 
natjeralo da krenem u ovaj projekat 
pod nazivom „Od zaborava oteto“. Cilj 
mi je da se ne zaborave ove narodne 
pjesme, posebno naše sevdalinke“, 
objašnjava Muhamed. 

Dva čovjeka koje 
su poznavali gotovo 
svi Zeničani, a posebno 
zaljubljenici najvažnije 
sporedne stvari na svi-
jetu -nogometa, ne-
kadašnji igrač i trener 
Ismet Baždalić – Klipe 
i legendarni navijač 
Božo Suton nisu više među živima. 
Obojica su preminula posljednjih dana 
2007.godine u Zenici. Ismet Baždalić - 
Klipe (58), bio je amaterski nogomet-
ni reprezentativac bivše Jugoslavije. 
Svojevremeno, nosio je dres zeničkog 
ZSK-a, Rudara iz Ljubije, zavidovićke 
Krivaje, te podmlatka Čelika u genera-
ciji sa Kemalom Hafizovićem, Zvonkom 
Grebenarom, Mehom Alibašićem, a bio 
je i trener NK Zenice. Božo Suton (66) 
barem pola vijeka bio je nezobilazna 
“maskota” nogometnih terena Željezni-
čara, Čelika i Krivaje. Rođen na prvi dan 

Napustili nas Klipe i Božo

njemačke okupacije Sarajeva, 6. aprila 
1941., odrastao je u Zavidovićima, a 
zbog teške bolesti prohodao tek u 13. 
godini. Iako se teško kretao, Božo je bio 
redovan na svim bitnijim utakmicama 
zavidovićkih rukometnog i nogomet-
nog kluba “Krivaja”. Božo je, uz Krivaju, 
imao i veliku ljubav, Želju. Kasnije je za-
volio i Čelik. Bilo je nemoguće zamisliti 
utakmicu nekog od ovih klubova, a da 
Božo ne navija na atletskoj stazi ili tik 
uz liniju. Posljednjih pola godine Božo 
je bio prikovan za krevet, u zeničkom 
Domu penzionera, gdje je i preminuo. 

Vlada ZDK na prijedlog Ministar-
stva privrede usvojila je zaključak 
kojim se utvrđuje Projekat pripreme i 
izgradnje Historijskog parka srednjo-
vjekovne Bosne u općinama Zenica, 
Kakanj i Visoko. Ovaj projekat, koji će 
se realizirati u saradnji sa Turističkom 
zajednicom ZDK, pokrenut je zbog 
višegodišnje slabe zainteresovanosti 
turista za gradove ZDK. S obzirom da 
se na području Kantona nalaze izuzet-
no značajne arheološke i historijske 
vrijednosti, a koje su deponovane u 
muzejskim zbirkama, ideja je da se 
uredi odgovarajući zemljišni prostor u 
koji bi se instalirale replike najznačaj-
nijih predmeta i dokumenata iz naše 

Historijski parkovi

prošlosti. To se posebno odnosi na: 
Zgošćanski stećak, Krunu bosanskih 
kraljeva, Povelju Kulina bana, Zlat-
nik i Pečat kralja Tvrtka, Ploču sudije 
Gradješe, Srednjovjekovni grb i druge 
artefakte. Historijski parkovi u tri po-
menuta grada realizovat će se izborom 
najboljeg idejnog rješenja, a pošto 
općine ne posjeduju sve nabrojane ar-
tefakte, to će se uraditi replike odnosno 
njihove umjetničke obrade. Očekuju se 
troškovi u prvoj fazi od oko 66.000 KM, 
što bi se finansiralo iz budžeta Kantona. 
Sve ostale troškove za projektovanje i 
izvođenje historijskih parkova u Zenici, 
Kaknju i Visokom ravnopravno bi raspo-
dijelili Turistička zajednica i općine.

Sedamnaestgodišnji 
Zeničanin Armin Gazić 
novi-stari je seniorski dr-
žavni prvak naše zemlje 
u sportskom penjanju. 
Ovaj mladić, inače član 
Kluba ekstremnih spor-
tova “Scorpio” iz Zenice 
jedan je od najboljih i 
najsvestranijih mladih ekstremnih 
sportista Bosne i Hercegovine, s obzi-
rom na lepezu aktivnosti kojim se bavi 
(sportsko penjanje, turno skiojanje, 
planinski biciklizam, ledo penjanje, le-
tenje paraglajderom). U nekim od tih 
disciplina, iako mu je tek 17 godina, 
već je na poziciji asistenta instruktora 
“zeničkih škorpija”. Gazić je do odbrane 
titule prvaka došao u direktnom dvo-
boju sa klupskim kolegom Denisom 
Serdarevićem na posljednjem kolu 
Prvenstva BiH u sportskom penjanju, 
održanom na umjetnoj stijeni u sali 
Srednje ekonomske škole u Zenici. 
Armin je slavio na domaćem terenu i 
tako obsigurao titulu, drugoplasirani 
je bio Igor Vukšić iz Banja Luke, dok 
je treće mjesto zauzeo Serdarević, koji 
je u generalnom poretku u Prvenstvu 

Sportsko penjanje

Armin Gazić, 
seniorski šampion BiH

BiH završio kao drugi. Dvojica zeničkih 
penjača pred dvoboj na domaćem te-
renu su sakupili isti broj bodova. Osim 
vrijednih rezultata u takmičenjima u 
BiH, Armin Gazić je prepenjao ekstre-
mne uspone visoke kvalitete u Pakle-
nici u Hrvatskoj. Radi se o usponima u 
stijenama visine 200-350 metara od 
kojih je neke izveo sa svojim učiteljem 
Edinom Durmom a kao pripremu za 
neke buduće projekte i takmičenja. 
Kod žena na takmičenju u Zenici slavila 
je Amina Avdić, članica kluba “No co-
ment” iz Sarajeva, ispred Erne Heremić 
iz Scorpija i Banjalučanke Snježane 
Ivečić. U konkurenciji dječaka najviše 
je pokazao Armin Kličić iz Bihaća koji je 
nagrađen i priznanjem za najperspek-
tivnijeg takmičara u našoj državi. 

Abdurahman Ado Ka-
hrimanović, 32-godišnji 
krilni igrač, te nekadašnji 
košarkaški reprezentativac 
Bosne i Hercegovine, prvo je 
pojačanje Zenica Čelika pred 
nastavak takmičenja u Ligi 
13. On je potpisao ugovor sa 
klubom u kojem je i ponikao, 
do kraja sezone. Iako je  že-
lja kluba bio angažman 39-
godišnjeg centra, također 
bivšeg reprezentativca naše 
zemlje Dževada Alihodžića, saznaje-
mo kako pregovori vođeni prethodnih 
dana sa popularnim Dževdom nisu 
uspjeli. Tako se Alihodžić koji je inače 
i započeo karijeru u klubu iz Zenice, a 
poslije igrao u sarajevskoj Bosni, Cibo-
ni, te u Turskoj i Rusiji, ipak nije vratio u 

Abdurahman Kahrimanović 
vratio se u matični klub

staro jato. Nakon neočekivanog poraza 
Zeničana od Gruda proteklog vikenda, 
ove subote (19 sati) na Bilmišće stiže 
zahuktali banjalučki Borac. Pivari su u 
prošlom kolu u Sarajevu savladali Bo-
snu, pa će zadatak zeničkim košarkaši-
ma sasvim sigurno biti veoma težak. 

Zeničanin Mustafa Brkić pobjed-
nik je 14. bajramskog šahovskog tur-
nira, koji je u organizaciji Šahovskog 
kluba “Preporod” održan u Zenici. 
Brkić je prvo mjesto zauzeo sa 7 po-
ena, ispred četvorice šahista koji su 
skupili po pola poena manje: Siniše 
Dujkovića iz Doboja, Bojana Radića, 
Envera Muratovića i Halida Bajramo-
vića iz Zenice. Šesto mjesto osvojio je 
Slobodan Kuzmanović iz Teslića sa 6 
poena, dok su se od sedmog do de-
setog mjesta sa takođe osvojenih 6 

Preporodov bajramski turnir u šahu

Pobjednik Mustafa Brkić
poena plasirali: Samir Bajrić, Vahdet 
Patković, Davor Trogrančić i Ahmet 
Karalić, svi iz Zenice. Organizator je 
dodijelio i tri nagrade za žene uče-
snice turnira Bernardinu Hadžiseli-
mović, te Almu i Adnu Avdić. Vrhovni 
sudija turnira na kom je učestvovalo 
ukupno 48 šahista sa područja Zenič-
ko-dobojskog, Sarajevskog i Sred-
njobosanskog kantona, bio je Fahru-
din Ćerim, međunarodni sudija FIDE 
iz Zenice, a generalni pokrovitelj je 
Zeničko-dobojski kanton.

Rukometni klub Če-
lik Zenica iza sebe ima 
uspješnu polusezonu. 
Jesenji su prvaci Prve ru-
kometne lige Federacije 
BiH, te s nadom dočekuju 
drugi dio u kojem im je 
osigurati plasman u bh. 
elitu. „Ljudi u klubu su još 
prije početka sezone to zacrtali za cilj. 
Istina, već smo na pola puta, imamo 
mladu i perspektivnu ekipu koja je 
igrala dobro, ali su i svi u klubu uče-
stvovali u ovom uspjehu“, kaže Fehim 
Begagić, trener Čelika. Čelik je završio 
jesen sa dva boda više od glavnog kon-
kurenta - drugoplasiranog Olimpika iz 
Sarajeva, odnosno sa šest bodova više 

Uspješna polusezona Rukometnog kluba Čelik Zenica

Lider jesenjeg dijela 
sprema se za ulazak u elitu

od konkurenata koji su na 
trećem i četvrtom mjestu, 
uz skor deset pobjeda i je-
dan poraz (na gostovanju 
u Vogošći). „Na proljeće 
će biti mnogo teže. Osim 
Olimpika tu je i Željo koji 
takođe ima ambicije za 
povratkom u Premijer 

ligu. Ipak sve zavisi od toga koliko će 
se koja ekipa pojačati u zimskoj pauzi. 
I mi razmišljamo o pojačanjima“, veli 
Begagić. S obzirom na to da bi u sep-
tembru ove godine trebala biti u funk-
ciji i Gradska arena sa kapacitetom od 
6.500 sjedećih mjesta, u RK Čeliku se 
nadaju da će svoj prvi meč u Premijer 
ligi igrati u ovom zdanju. 

Fudbalski klub Rudar iz Zenice ove 
godine slavi vrijedan jubilej - šest go-
dina postojanja. Tim povodom održaće 
se nekoliko sportskih događaja. Prvi je 
malonogometni turnir pretpionira na 
Bilmišću zakazan za 19. januar. Trebalo 
bi nastupiti 12 ekipa sa područja Sred-
njobosanskog, Sarajevskog i Zeničko-
dobojskog kantona. Učesnici su dječaci 
rođeni 1995. godine i mlađi. „Prvom 
polovinom februara planiramo da odr-
žimo večer druženja sa prijateljima i 
sponzorima kluba. Ustvari, biće to zaba-
va samo za njih. Neće biti nikakve pro-
daje ulaznica, nikakvih ljudi sa strane, 
samo će biti oni koji su na bilo koji način 
pomogli klub“, kaže Erzet Avdić, trener 
FK Rudar Zenica. U klubu trenutno radi 
šest selekcija: pretpioniri, pioniri, kadeti, 
juniori i seniori, te selekcija pjetlića. Tre-

FK Rudar Zenica slavi 
šest decenija postojanja

nira između 150 i 200 igrača u ovim ka-
tegorijama. Sa njima rade treneri: Erzet 
Avdić, Aziz Doglod, Jusuf Fazlić, Mensud 
Šehić i Zoran Petrović. Seniori Rudara 
se takmiče u Kantonalnoj ligi ZDK gdje 
trenutno zauzimaju šesto mjesto, s tim 
da  za prvoplasiranom ekipom zaostaju 
tek tri boda. Juniori i kadeti se takmiče 
takođe u Kantonalnoj ligi dok se pioniri 
i pretpioniri takmiče u Kvalitetnoj ligi. 
Osim takmičenja u ligi Rudarovih se-
lekcija, ljudi iz ovog kluba zaduženi su 
za organizaciju Otvorene zabavne škole 
fudbala poznate i pod nazivom Danska 
škola fudbala. Ove godine bi se ponovo 
trebala održati posebna DSF gdje bi tre-
bali učestvovati 120-150 lidera škole sa 
prostora bivše Jugoslavije. I ove godine 
će među učesnicima biti i djeca sa po-
sebnim potrebama. 

Ženski košarkaški klub Čelik u na-
stavku prvenstva će biti pojačan na 
bekovskoj poziciji. U opticaju su dvije 
igračice: Matea Tavić ili Amra Mehme-
dić, inače reprezentativke naše zemlje. 
Matea Tavić, najbolja mlada košarkašica 
Bosne i Hercegovine koja je ljetos prešla 
u redove slovenačkog Merkura, vratila 
se prije nekoliko dana u Zenicu zbog 
bolesti oca. Amra Mehmedić se pridru-
žila treninzima Čelika nakon raskida sa 
Lukoilom iz Sofije (Bugarska). Uprava 
Kluba vodi pregovore sa obje igračice, a 
dogovor sa bilo kojom od njih, značit će 

ŽKK Čelik se pojačava za nastavak sezone

Matea Tavić ili Amra 
Mehmedić u Čeliku

veliko pojačanje za tim koji u ovom pr-
venstvu ima velike ambicije.

Brdski biciklistički klub “Finish” Zenica organizator je biciklijade koja bi se 
19.januara trebala održati u Zenici. Start biciklijade zakazan je u 12 sati ispred 
Robne kuće Bosna, a krajnji cilj su Smetovi. Prema najavama trebali bi se održati 
takmičenja u sporoj vožnji, u turbo-šprintu na 20 metara, a nagrađeni bi trebali 
biti najuredniji biciklista, te  najstariji i najmlađi učesnik. 

Biciklijada u organizaciji BBK “Finish” 
 * FLASH SPORT * FLASH SPORT * FLASH SPORT * FLASH SPORT *FLASH SPORT *

Dokaz da se u posljed-
nje vrijeme kvalitetno radi 
u omladinskom pogonu NK 
Čelik Zenica jeste juniorska 
ekipa pod vodstvom trenera 
Amira Smrike koja je jesenji 
prvak Omladinske lige BiH - 
grupa Centar.  Klub iz Zenice 
u 15 kola sakupio 32 boda 
uz omjer od 10 pobjeda, dva neriješena 
meča, te tri poraza. “Ekipa ima nekoliko 

Juniori Čelika jesenji prvaci Omladinske lige BiH 

Generacija crveno-crnih 
koja obećava

veoma talentovanih igrača, 
koji ako se posvete trenin-
zima i radu, mogu izrasti u 
igrače i za jače lige od naše 
Premijer lige. Ono što nam 
je cilj, jeste da tih nekolici-
na kvalitetnih igrača iz ove 
generacije pređe u prvi tim, 
da se tamo nametnu i do-

kažu.”, kaže trener Amir Smriko. Igrački 
kadar juniorskog pogona NK Čelik čine: 
Salih Hinović, Ajdin Pašalić, Mahir Pivić, 
Vernes Dautović, Ibrahim Aganović, Ni-
kola Anđelić, Damir Begić, Kristijan To-
mić, Kenan Horić, Kenan Stupar, Adnan 
Zahirović, Adin Adilović, Ajdin Muslić, 
Aldin Šišić, Ismar Huskić, Amar Halilo-
vić, Haris Dilaver (prvi strijelac ekipe sa 
14 postignutih golova u jesenjem dije-
lu prvenstva), Armin Duvnjak, Kenan 
Valentić, Amil Turbić, Ameldin Delić, 
Boris Milešić i Emir Fetić. Iz ove nadasve 
talentovane generacije Čelika nekoliko 
igrača članovi su reprezentacija. U juni-
orskoj U-19 BiH su u posljednje vrijeme 
igrali Dilaver, Duvnjak, Zahirović i Stu-
par. U kadetskoj selekciji BiH ranije su 
bili Hinović i Muslić. Trojica od ovih igra-
ča već su ranije potpisali i profesionalne 
ugovore sa Čelikom na po tri godine. To 
su Duvnjak, Muslić i Hinović.

Kadetska ekipa Čelika predvođena 
trenerom Amirom Japaurom jesen je 
okončala na trećem mjestu Omladin-
ske lige BiH- grupa Centar, sa malim 
zaostatkom za vršanjacima iz Želje-
zničara i Sarajeva. Prvi strijelac ekipe, 
ali i jesenjeg dijela prvenstva je Ja-
smin Smriko koji je u 13 utakmica po-
stigao 20 pogodaka. Još dva talento-
vana igrača iz ove generacije, dobrim 
igrama skrenuli su pažnju stručnjaka. 
Sanel Alić standardni je član kadetske 
reprezentacije koja je izborila pla-
sman u drugi krug kvalifikacija, dok je 
Harun Huseinspahić upisao nekoliko 
reprezentativnih nastupa. Pionirska 
selekcija Čelika trenutno zauzima 
drugo mjesto u Ligi ZDK, a među ista-
knutijim članovima ovog tima bio je 
Benjamin Hibić.



Bingo
Pilići Sene-prom

1KG 4,39 1KG 5,95
Oslić filet/ Friko

1KG 1,39
Svježa banana

200 gr 1,19
Hrenovka pileća Polo

450 gr 3,29
Begova čorba smrznuta 
Friko

Deterdžent za veš 3kg 
Persil pvc/sorto 8,79

Toaletni papir 10/1 
boni classic 2,05

Deterdžent za suđe  1l 
3de/sorto 2,39

SET ALATA W-284

8,90

SET ALATA W-283 I W-285

5,50

Deterdžent za suđe 2l 
tixi eko 1,25

VIKEND AKCIJA
11.-13. 01. 2008.




